
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది

? [రంగనాథశతకము] (ఆం)

సీ. కురులు తుంపెసలాడఁ గ్రుమ్ముడి యరవీడఁ గుచ కుంభ యుగళంబుఁ గునిసియాడఁ

గటియుగంబు నటింపఁ గౌను కంపముఁబెంప సరు లురంబున గల్లు చౌకళింపఁ

గనుజంకె లొఱపెక్కగగు రంగముల నిక్కఁ గర్ణపత్రము లాటగతులకెక్కఁ

గంకణంబులు మ్రోయఁ గలనాద మెసపోయ రశనా కలాపంబు రట్టు సేయ

ఆ. నటునిరీతి వీరభటుని చందంబున

గమ్మవిలుతు కీలుబొమ్మ కరణి

నుపరిభాగకేలి నొప్పె దాఁ గావేరి

రంగవిభుని గూడి రాజవదన. (ఆం) 534



? [‘రామా! రాజచూడామణీ’] (ఆం)

శా. అజ్ఞాన ప్రబలాంధకార తరుణోద్యద్భాను తేజోనిధుల్

ప్రజ్ఞా పావనపుణ్యసద్గుణ పయః ప్రస్ఫీత భాగీరథుల్

విజ్ఞానోజ్జ్వల చంద్రికామృతకరుల్ వీక్షింపఁగా నొప్పు బ్ర

హ్మజ్ఞాను ల్భవదీయ సేవకులు రామా! రాజచూడామణీ! (ఆం) 535



శా. కంథాధారులు చర్మధారుణపరుల్ కాపాలికుల్ దుష్క్రియా

పాంథు ల్మిమ్ము భజింపనేరక వృథాపాషండులైనారు స

ద్గ్రంథార్థాప్రతిమానవాదనులు [?] సత్కావ్యప్రవీణుల్ మహా

మాంధాళుల్ భవదీయ సేవకులు రామా! రాజచూడామణీ! (ఆం) 536



మ. కనకంబుల్ వెదచల్లు వా రభయముం గైకొంచు మేలందు వా

రనురాగంబునఁ గామినీమణులతో నానందముం బొందు వా

రనుకూలించిన పుత్త్ర పౌత్త్రతతులన్ హర్షించు వారెల్ల ము

న్మనసారన్ నినుఁగొల్చినారు రఘురామా! రాజచూడామణీ! (ఆం) 537



శా. చంకం గొల్లఁడు మేఁకపిల్లనిడి తచ్ఛాయాకృతుల్ నీటిలో

శంకం గన్గొని నూతఁబడ్డగతి శాస్త్రంబు ల్వితర్కించి హృ

"https://te.wikisource.org/w/index.php?title=పుట:Prabandha-Ratnaavali.pdf/181&oldid=302227" నుండి వెలికితీశారు

		 ఈ పేజీలో చివరి మార్పు 1 జూలై 2020న 02:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

